
|. NA , 29. jan. 
um nýja lyfsöluskrá II. 

Frá og með 1. febrúar gengur í gildi ný lvfsöluskrá 11, útgefin af þessu ráðuneyti 

í dag, og fellur jafnframt úr gildi lyfsöluskrá 1, útgefin 1. nóv. 1941. 

Í heilbrigðismálaráðuneytinu, 29. janúar 1948. 

Björn Þórðarson. 

Gústav A. Jónasson. 

REGLUR 10 
30. jan. 

… 

um sölu og verðuppbætur á íslenzku smjöri. 

1. gr. 

Samkvæmt tilkynningu frá ríkisstjórninni, dags. 31. f. m., hefur ráðuneytið, 

til þess að lækka útsöluverð á smjöri, ákveðið að greiða skuli smjörframleiðendum 

úr ríkissjóði mismun þann, sem verður milli heildsöluverðs á samlagssmjöri, 

kr. 19.35 kílóið, og á fyrsta flokks heimatilbúnu smjöri, kr. 17.00 kílóið, eða lægra 

heildsölaverðs, sem síðar kynni að verða talið hæfilegt vegna lækkaðs verðs á ny- 

mjólk, og núverandi heildsåluverds, kr. 11.70, meðan þessu verði er haldið, vegna 

óska ráðuneytisins. 

   

2. gr. 

Skilyrði fyrir þessari greiðslu af hendi ríkissjóðs er, að smjörið sé selt af 

mjólkursamlögum eða öðrum samvinnufélögum bænda eða verzlunum, sem sam- 

þykkt verða til þess af atvinnumálaráðuneytinu. Heimatilbúið smjör verður því 

aðeins verðhætl, að framleiðandi sjálfur, eða heimilismaður hans, hafi lagt það inn 

hjá löggiltum smjörsala eftir 1. janúar 1943. 

3. gr. 

Samlagssmjör telst allt smjör, framleitt í mjólkurbúum, rjómabúum og smjör- 

samlögum. Fyrsta flokks heimatilbúið smjör telst annað smjör, sem er nýtt, vel 

verkað, hreint og óskemmt. 
4. gr. 

Ráðuneytið getur skipað einn eða fleiri menn, til að hafa á hendi eftirlit með 

gæðum smjörs og með skýrslugerð viðurkenndra smjörsala. 

5. gr. 

Hverjum þeim, sem ráðuneytið hefur samþykkt til þess að hafa á hendi sölu 

á smjöri, ber að halda bók um alla þá smjörframleiðendur, sem hann tekur við 

smjöri af til sölu, og skulu í henni tilgreind nöfn og heimili framleiðenda, hvenær 

þeir leggja smjörið inn og hversu mikið í hvert sinn. Skal hver framleiðandi hafa 

ákveðna tölu (númer) í bókinni. Tilgreina skal, ef um heimatilbúið smjör er að 

ræða, hversu margar kýr hann hefur og hversu margt heimilisfólk, og skal þetta 

staðfest með vottorði hreppstjóra 1. janúar og 1. júlí ár hvert. 

Lögreglusljóri löggildir ofangreinda bók. 

Með hverri sendingu af heimatilbúnu smjöri skal fylgja vottorð hreppstjóra 

um að smjörið sé framleitt á heimili þess, er það leggur inn.


